
Setembro 2016

Estimado/a docente:

Poñémonos en contacto contigo para che presentar o Programa Educativo en Alimentación 
e Hábitos Saudables “Enerxía para Medrar” que levamos impartindo desde o 2012 en escolas 
de todo o país co obxectivo de promover a alimentación sa e os hábitos de vida saudables, e 
axudar así a reducir a preocupante taxa de sobrepeso e obesidade infantil en España. A día de 
hoxe xa participaron no Programa máis de 2.000 centros educativos, a través dos cales chegamos 
a 200.000 nenos e nenas de Ensino Primaria, e durante o curso escolar 2016-2017 aspiramos a 
aumentar estas cifra e para iso gustaríanos contar co teu apoio.

Como sabes, o PAT (Plan de Acción Titorial) inclúe unha serie de temas transversais que cómpre 
tratar nas programacións didácticas de cada área. Fundación Eroski pretende facilitar o teu 
labor educativo achegando materiais situados dentro dun deles, o que corresponde a “Hábitos 
saudables”. Para iso, desenvolvemos unha Unidade Didáctica, composta por 10 Sesións 
Temáticas, que se pode impartir como un todo ou de xeito parcial segundo consideres. Son 
sesións lúdicas e participativas nas que os nenos e nenas realizan pequenos proxectos grupais 
baseados na alimentación sa e nos hábitos saudables, fomentando sempre unha actitude 
construtiva, responsable e cooperativa.

Como extensión a estas 10 Sesións Temáticas que se imparten na aula, o Programa inclúe tres 
Obradoiros Prácticos co fin de que os escolares apliquen en primeira persoa todos os conceptos 
aprendidos na clase. Un deles lévase a cabo nunha tenda e nel os escolares deben realizar unha 
compra real para elaboraren un menú saudable. Outro Obradoiro, que ten como fin recoñecer a 
importancia de consumir alimentos locais, consiste en visitar diferentes produtores locais da zona. 
E o terceiro Obradoiro, unha novidade deste curso 2016-2017, consiste en elaborar e cociñar 
o menú dun día co asesoramento dun profesional do Basque Culinary Center (BCC), o centro 
mundial de referencia en gastronomía e cociña.

É para nós unha gran satisfacción poder contar coa colaboración dos profesionais do recoñecido 
BCC, con quen ademais desenvolvemos unha nova Sesión Temática que se vai incorporar 
ao Programa no vindeiro curso que comeza en setembro. Na devandita Sesión ensinarán aos 
escolares, de maneira lúdica e divertida, a elaboraren un menú semanal e o valor da cociña en 
familia. Elaborar un menú semanal permite aforrar tempo e cartos, levar unha dieta equilibrada e 
non desperdiciar alimentos.

Esta nova incorporación do BCC como colaborador do programa Educativo de Fundación Eroski 
súmase a outras colaboracións iniciadas en edicións anteriores con entidades de prestixio en 
diferentes eidos relacionados coa alimentación, como son UNICEF, WWF, e a Fundación Española 
do Corazón. A todas elas o noso máis fondo agradecemento por nos axudaren a lles inculcar aos 
máis cativos hábitos de vida saudables e valores como a solidariedade, a sustentabilidade e a 
responsabilidade social.

Convidámoste a visitar a nosa web www.escueladealimentacion.es para que poidas coñecer 
máis polo miúdo o noso programa. Encantaríanos contar coa túa participación para permitirnos 
continuar a formar persoas saudables e con criterio.

Moitas grazas.

